
Azərbaycan Ordusu torpaqlarımızı azad etdikcə  
Ermənistan hərbi birləşmələri daha da vəhşiləşir

Belə savaş aparmaq olmaz. Dinc 
insanları hədəfə almaq müharibə qayda-
larına ziddir. Mən inanıram ki, inşallah 
ordumuz qələbə çalacaq və torpaqları-
mız işğaldan azad olunacaq. Ermənilər 
anlamalıdır ki, dinc insanları hədəfə 
almaqla öz istəklərinə heç vaxt nail ola 
bilməyəcəklər”.

Qeyd edək ki, ermənilərin vəhşiliyi 
nəticəsində həmin gün bir nəfər həlak 
olmuş, digər 32 dinc sakin isə müxtəlif 
dərəcədə bədən xəsarətləri almışlar.
Onların arasında qocalar, uşaqlar və qa-
dınlar vardır. Yaralananlardan ən yaşlısı 
Qriqoryandan sonra Qənbərova Sevil 
Ələkbər qızıdır, 76 yaşı var. Ən kiçiyi isə 
Eyyubova Zəhra Xəyyam qızıdır, keçən il 
anadan olub.

Eyni vəhşi hərəkətlər oktyabrın 5-də 
də təkrarlandı. Bu dəfə şəhərin mərkəzi 
bazarı, digər yaşayış məntəqələri raket 
atəşinə tutuıdu. Yenə yaralananlar, yenə 
dağıntılar oldu…

Hazırda ermənilərin bu vəhşiliyi 
bir çox dövlətlər tərəfindən qəti şəkildə 
pislənilir. Artıq müvafiq qurumların, yerli 
icra strukturlarının köməyi ilə evlərinə 
ciddi ziyan dəymiş sakinlərin başqa 
yerlərə köçürülməsi təmin edilmiş, lazımi 
köməklik göstərilmişdir. Həmin anlar-
da şəhər sakinlərinin öz həmyerlilərinə 
mənəvi dayağı, yaralıların dağıntılar al-
tından çıxarılmasına köməklik göstərməsi 
və digər insanlıq keyfiyyətləri bir daha 
göstərdi ki, gəncəliləri belə vəhşiliklərlə 
qorxutmaq sadəcə mümkün deyil. Bu, 
əksinə, onları daha sıx birləşməyə, 
qələbəyə, öz Prezidentinə olan inamını 
daha da gücləndirməyə səfərbər etdi.

Sual oluna bilər. Cəbhə xəttindən 
on kilometrlərlə aralıda yerləşən, 
Azərbaycanın ikinci böyük şəhəri olan 

Gəncəni vurmaqda məqsəd nədir? 
Əvvəla, Gəncə ərazisinə görə yüksək 

əhəmiyyət daşıyan tranzit dəhlizlərin 
keçdiyi şəhərdir. Digər tərəfdən ermənilər 
həmişəki yalan mexanizmini- guya 
burada hərbi aeroportun “külünü göyə so-
vurduqlarını” və sair  yazmaqla özlərini 
yenə biabır etdilər. Çünki Gəncədə hərbi 
aeroport və ya hərbi hava qüvvələrinin 
bazası yoxdur.

Hərbi aerodrom Gəncədə sovet illəri 
dövründə olub. Lakin sonradan bu inf-
rastrukturun köhnəlməsi və zaman amili 
nəticəsində həmin aeroport artıq fəaliyyət 
göstərmir. Yəni Gəncə aeroportu tam 
mülki hava limanıdır. 

Əslində Gəncənin hədəfə alınma-
sı həm mülki əhalini, həm də ordunu 
çaş-baş salmağa, qorxutmağa hesab-
lanmışdı. Bu, raket atılan yerlərdən də 
bəlli olur. Çünki bombalanan yerlər 
konkret hədəflər deyil və raketlər 
Gəncə tərəfə olduqca xaotik şəkildə 
istiqamətləndirilmişdi.

Amma nə baş verdi? Düşmənin 
düşündüyünün tam əksi oldu. Gəncə 
sakinləri, yuxarıda qeyd etdiyimiz kimi, 
nəinki özlərini itirib ora-bura qaçdılar, 
hətta raket atılan dəqiqələrdə adamla-
rın evlərinə sarı sanki yekdil bir yürüş 
etdilər. Həmin anlar mənə 1988-ci ilin 
noyabrında mitinqi dağıtmaq üçün sovet 
tanklarının şəhərin Baş Meydanında 
adamların üstünə yeriməsini xatırlatdı. 
16-18 yeniyetmələr heç nədən qorxma-
dan, əli yalın halda zirehli texnikanın 
üzərinə atılır, sanki onu dişləri ilə didib 
parçalamağa çalışırdılar. Bu səhnə hələ 
də Gəncə sakinlərinin yadından çıx-
mır. Bir də ki, Gəncə tarixi boyu belə 
səhnələri çox görüb. Erməni kimdir ki, 
əfsanəvi Cavad xanın həmyerlilərini 
iki-üç dənə “dayan doldurum” raketi ilə 

çaş-baş salsın?! Yeri gəlmişkən qeyd 
edək ki, qədim şəhərə atılmış raketlərin 
əksəriyyəti partlamamışdır ki, bu da 
erməni tərəfinin köhnəlmiş silah-sursatın 
ümidinə qaldığını bir daha göstərir.

Bəs hazırda Gəncədə vəziyyət 
necədir? Sakitlikdir və gəncəlilər üçün adi 
günlərdən biridir. Mağazalar, ictimai iaşə 
müəssisələri, nəqliyyat işləyir, adamlar 
gündəlik qayğıları ilə yaşayırlar. Bir də 
ki, Gəncədə adamların əhval-ruhiyyəsini 
öyrənmək üçün günün istənilən vaxtı, elə 
axşam saatlarında da Xan bağına və ya 
Heydər Əliyev meydanına baş çəkmək 
kifayətdir. Yüzlərlə şəhər sakini istirahət 
edir, cəbhədəki hadisələrdən, ordumuzun 
şücaətindən danışır, qələbəmizin yaxınlaş-

masını bildirirlər. 
Fuad Əliyev, şəhər sakini, 

 akademik: Gəncə təkcə Nizami 
Gəncəvisi ilə bütün dünyada tanınır. 
Amma Gəncənin qəhrəman oğulları ilə 
də qürurlanmağa haqqı var. Onlar bir 
deyil, beş deyil, yüzlərlədir. Təkcə Cavad 
xanın bu şəhərin uğrunda, onun namu-
su, qeyrəti uğrunda göstərdiyi misilsiz 
qəhrəmanlıq bir məktəbdir, bir tarixdir. 
Gəncəlilər ermənilərin oktyabrın 4- də 
və 5-də etdikləri xain hərəkətin cavabını 
verəcəklər və verirlər. Hazırda Azərbaycan 
Ordusunun tərkibində Gəncədən olan  
yüzlərlə igid əskər doğma torpaqlarımızın 
düşməndən tamamilə azad olunması üçün 
mərdliklə vuruşur. 

Gəncədə hamı öz işi-gücü ilə 
məşğuldur. Ermənilərin vahimə yaratmaq 
cəhdləri alınmır və alınmayacaq. Biz öz 
Prezidentimizlə, öz ordumuzla, öz xalqı-
mızla qürur duyuruq.

Bəxtiyar Məmmədov, şəhər sakini, 
rabitə işçisi: Gəncədə vahimə yarat-
maq? Onlar, başqalarının torpaqlarına 
göz dikən xainlər özləri də bilirlər ki, bu 
mümkün deyil. Gəncə sakinlərində olan 
cəsarət, igidlik, birlik, mütəşəkkillik haq-
qında yaxşı məlumata malikdirlər. Dünən 
də, srağagün də atıblar, qoy atsınlar. 
Axırda öz başlarında çatlayacaq. Həm də 
atdıqlarının yarıdan çoxu partlamır. Elə 
döyüş sursatlarının, döyüş texnikalarının 
hamısı bu vəziyyətdədir. Azərbaycan 
Ordusu isə düşməndən fərqli olaraq ən 
müasir silahlara malikdir. Sadəcə onların 
belə qorxaq, xain hərəkətləri gülünc 
doğurur.

Vaqif Tanrıverdiyev, şəhər  sakini, 
jurnalist: Artıq ikinci gündür ki, dinc 
əhaliyə qarşı belə alçaq hərəkətlər 
edirlər. Düşünürlər ki, Gəncə şəhərinin 
sakinlərini vahiməyə sala biləcəklər. 
Daha demirlər ki, Gəncə tarixən alın-
maz qala olub. Onun uğrunda kişi kimi 
vuruşub, kişi kimi şəhid olublar. Bunlar 
kimi qaçıb gizlənməyiblər, başqalarının 
torpaqlarında gözləri olmayıb, tülkü kimi 
məqam axtarmayıblar, arxadan zərbə 
vurmayıblar, qadınları, uşaqları hədəfə 
almayıblar.

Şəhər sakinləri arasında olan ruh 
yüksəkliyi, birlik, mütəşəkillik məni 
hədsiz duyğulandırır. Cənab Preziden-
timizin ətrafında sıx birləşən gəncəlilər 
qələbəmizin uzaqda olmadığına əmindir.

Bəli, belə vəhşiliklər Gəncəni və 
gəncəliləri sarsıda bilməz. Ötən günlər 
xain düşmənin Nizami yurdunda xaos 
yaratmaq cəhdi alınmadı. Çünki tarix 
boyu qəhrəmanlıqları ilə seçilən bir xal-
qın nümayəndələrini elə-belə sarsıtmaq 
mümkün deyil. Başqa bir vacib məqam 
qədim şəhərdə Azərbaycan Prezidentinə 
olan inam, dövlət başçımızın ətrafında 
daha sıx birləşmək əzmidir. Bu elə bir 
qüvvə, sarsılmaz qaladır ki, paşinyanlar 
ona yaxın belə düşə bilməzlər. Qarabağ 
bizimdir, Qarabağ Azərbaycandır!

Hamlet QASIMOV,  
“Xalq qəzeti”nin bölgə müxbiri

Belə vəhşiliklər gəncəliləri 
qorxuda bilməz...

Şəkildə gördüyünüz bu yaşlı qadın Kari-
na Qriqoryandır, 77 yaşlı Gəncə şəhər sakini. 
Oktyabrın 4-də ermənilərin atdığı raket zərbələri 
nəticəsində yaralanıb. Milliyətcə erməni olan 
qadın başqa yaralılarla birlikdə təcili yardım 
maşını ilə dərhal xəstəxanaya gətirilib, lazımi 
tibbi yardım göstərilib və palataya yerləşdirilib. 
Həkimlərin və tibb bacılarının ona göstərdiyi 
diqqət və qayğıdan hədsiz təsirlənib və kövrəlib. 
Deyir ki, “həmin anda qonşular da bizdə idi, 
oturub söhbət edirdik. Birdən elə bir partlayış  
baş verdi ki, elə bildim güclü zəlzələ oldu. Sonra 
gördüm ki, əl və üz nahiyəmdən xəsarət almışam. 
Qonşularımdan da bir neçəsi yaralandı… 

Karina Qriqoryan

Yurd həsrətimizin 
sonu yaxınlaşır

– Dövlət başçısı xalqa müraciətində or-
dumuzun apardığı qalibiyyətli əməliyyatları 
yüksək qiymətləndirərək bildirdi ki, bu 
gün Azərbaycan xalqı sevinc içindədir. 
O, eyni zamanda, cəbrayıllılara və bü-
tün Azərbaycan xalqına həmin gün şanlı 
Azərbaycan Ordusu tərəfindən azad edilmiş 
yaşayış məntəqələrimizin adlarını sadaladı: 
Cəbrayıl şəhəri, Karxulu kəndi, Şükürbəyli 
kəndi, Yuxarı Maralyan kəndi, Çərəkən 
kəndi, Daşkəsən kəndi, Horovlu kəndi, 
Decal kəndi, Mahmudlu kəndi, Cəfərabad 
kəndi.

Prezident dedi: “Bu kəndlərin sakinləri, sizə 
müraciət edirəm, sizin həsrətinizə son qoyulur və 
bizim digər bütün qaçqın, köçkün soydaşlarımız 
bilsinlər ki, biz onları da dədə-baba torpaqlarına 
qaytaracağıq. Güc yolu ilə! Biz istəyirdik ki, bu 
məsələ danışıqlar yolu ilə həll olunsun, səbir 
göstərirdik. Danışıqlarda həmişə ədalətli mövqedə 
olmuşuq, bizə mənsub olanı istəmişik. Başqa-

sının torpağında heç vaxt gözümüz olmayıb. 
Amma demişik ki, bu, bizimdir, xalqımızındır, 
millətimizindir, bizə qayıtmalıdır, danışıqlar 
yolu ilə qayıtmalıdır. Amma bu danışıqlar faktiki 
olaraq münaqişənin dondurulmasına gətirib 
çıxarmışdır. Yəni, buna hesablanmışdır. Otuz il 
ərzində danışıqlar gedə bilərmi?! Otuz il ərzində 
Azərbaycan xalqını belə vəziyyətdə saxlamaq 
olarmı?! Otuz il ərzində biz ümidlə yaşayırdıq 
ki, beynəlxalq birlik bu məsələni həll edəcək. 
Bu məsələnin həlli ilə məşğul olan ölkələr, 
beynəlxalq təşkilatlar öz sözünü deyəcək. Dünya-
nın ən ali beynəlxalq orqanı – BMT Təhlükəsizlik 
Şurası öz qətnamələrinin yerinə yetirilməsi üçün 
səy göstərəcək. Bu qətnamələr 27 ildir kağız 
üzərindədir”. 

Beynəlxalq təşkilatlar tərəfindən heç bir cəza 
tədbiri ilə üzləşməyən təcavüzkar Ermənistan 
get-gedə daha da azğınlaşıb və son nəticədə bəyan 
edib ki, bir qarış torpağı da Azərbaycana qaytar-
mayacaq. 

Azərbaycan Minsk qrupunun həmsədr 
ölkələrinə, digər beynəlxalq təşkilatlara, Avropa 

İttifaqının nümayəndələrinə dəfələrlə müraciət 
edib ki, Ermənistana təsir etsinlər, sanksiyalar 
tətbiq olunsun, təzyiq göstərilsin. Lakin səsimizi 
eşidən olmayıb. Hesab ediblər ki, Azərbaycan 
xalqı və Prezident bu vəziyyətlə barışacaq. Şu-
şada qondarma rejimin başçısı özünə “andiçmə 
mərasimi” keçirib. Prezident İlham Əliyev deyib: 
“Baxım görüm, indi andiçmə mərasimi harada 

keçiriləcək, yas mərasimini keçirəcək! İndi 
qaçıb siçan kimi gizlənib. Çıxsın ortalığa! 
Ermənistanın baş naziri gedib Şuşada, 
Cıdır düzündə rəqs edir, hesab edir ki, biz 
bununla barışacağıq?! Səhv edir! Heç vaxt 
biz bununla barışmayacağıq. Qondarma 
“Dağlıq Qarabağ respublikası”nın parla-
mentinin Şuşaya köçürülməsi nə deməkdir?! 
Yenə də Azərbaycan xalqını təhqir etmək 
cəhdidir. Cəbrayıla Ermənistandan yeni 
yolun çəkilməsi nə deməkdir?! O deməkdir 
ki, orada qanunsuz məskunlaşma aparı-
lacaq. Artıq Livandan, başqa yerlərdən 
erməniləri gətirirlər, köçürürlər bizim qədim 

şəhərimizə, Şuşada yerləşdirirlər”.
Təəssüf ki, nə BMT, nə ATƏT, nə Avropa 

İttifaqı, nə də başqa təşkilatlar bu qanunsuz 
məskunlaşma cinayətinə reaksiya verməyib. 
Amma Azərbaycan Ordusu özünün kəskin sözünü 
deyəndən sonra əl-ayağa düşüblər: “Bəzi ölkələr, 
Avropa ölkələri bizi ittiham edirlər. Getsinlər 
güzgüyə baxsınlar. Bu ittihamların heç bir 
əsası yoxdur… Dağlıq Qarabağ bizimdir, bizim 
torpağımızdır, biz oraya qayıtmalıyıq, qayıdı-
rıq və qayıdacağıq! Ona görə indiki vəziyyətdə 
birinci günahkar Ermənistan rəhbərliyidir. Eyni 
zamanda, bu məsələyə biganə yanaşan və daim 
Ermənistanın tərəfini saxlayan və bu işğalı əbədi 
etmək istəyən bəzi ölkələrin dairələridir”.

Hazırda Azərbaycan Ordusu son 27 ildə 
beynəlxalq vasitəçilərin görməli olduqları işləri 
görür. İnanırıq ki, Prezident, Ali Baş Komandan 
İlham Əliyevin rəhbərliyi ilə Silahlı Qüvvələrimiz 
bu missiyanı uğurla başa çatdıracaq. 

Paşa ƏMİRCANOV, 
“Xalq qəzeti”

Azərbaycan Ordusu işğal altındakı ərazilərimizi bir-birinin ardınca azad 
etməkdədir. Cəbrayılın azad edilməsi isə düşmənin onurğa sütununu  sındırdı, 
xalqımızın böyük sevincinə səbəb oldu. Bunu oktyabrın 4-də Azərbaycan 

 Prezidenti İlham Əliyev xalqa müraciətində də qeyd etdi. Bununla bağlı danışan 
Azərbaycan Dövlət İqtisad Universitetinin professoru, tarix elmləri doktoru Nizami 
Süleymanov bildirdi:  

Ermənistan cinayətkar dövlətdir, 
mülki əhalini atəşə tutur

Azərbaycanın müzəffər ordusunun Ermənistanın hərbi 
qüvvələrini işğal olunmuş torpaqlarımızdan qovub 
çıxarmaq istiqamətində apardığı şiddətli döyüşlər ölkə 

ictimaiyyətində qürur doğurur. Bu gün bütün Azərbaycan xal-
qının, eləcə də ölkəmizin uğurlarına sevinən qardaş xalqların  
gözü Qarabağ cəbhəsindədir, hamı oradan xoş xəbərlər gözləyir. 
Və hamı bir nəfər kimi, Azərbaycan Ordusunun bu döyüşlərdən 
mütləq qalib çıxacağına inanır. 

Bu inamı biz Azərbaycan 
Prezidentinin bu günlərdə xalqa 
müraciətində, Təhlükəsizlik Şura-
sındakı çıxışında, eləcə də oktyabrın 
2-də “Əl-Cəzirə” televiziya kanalına 
müsahibəsində də gördük. Prezident 
İlham Əliyev Azərbaycan Ordusunun 
qələbəsinə inandığını və torpaqları-
mızın azad olunacağı günün uzaqda 
olmadığını bəyan edib. 

Bu günlərdə həmsöhbət 
olduğumuz insanlar da Silah-
lı Qüvvələrimizin qalibiyyətli 
döyüşlərini maraqla izlədiklərini və 
hər gün yeni bir qələbə qazanılmasına 
sevindiklərini bildirdilər.  

Sumqayıt Şəhər Poeziya Klubu-
nun direktoru İbrahim İLYASLI:

–Ermənistan uzun illər 
münaqişənin həll olunmaması üçün 
təxtibatlar törətdi, Azərbaycan səbrlə 
dözdü. Təxminən 30 il müddətində 

ATƏT-in Minsk qrupu çərçivəsində 
səmərəsiz danışıqlar aparıldı, 
Azərbaycan dözdü. Həmsədr ölkələrin 
rəhbərləri status-kvonun qəbuledilməz 
olduğunu bəyan etdilər, Ermənistan 
qoşunlarını ərazilərimizdən çıxarmadı, 
Azərbaycan dözdü. Nikol Paşinyan 
Ermənistanda hakimiyyətə gələndən 
sonra vaxt istədi, sonra vədinə əməl 
etmədi, Azərbaycan dözdü. Amma 
bütün bunların bir sonu olmalı idi. 

Prezidenti İlham Əliyev sent-
yabrın 28-də BMT-nin Baş katibi 
Antonio Quterreşlə videokonfrans 
formatında görüşü zamanı da bəyan 
etdi ki, Ermənistan rəhbərliyi şüurlu 
şəkildə danışıqlar prosesini pozur, 
Azərbaycanın yeni ərazilərini işğal 
etmək üçün yeni müharibəyə hazırla-
şır. Amma Dağlıq Qarabağ münaqişəsi 
yalnız və yalnız beynəlxalq hüquq 
normaları və Azərbaycanın ərazi 

bütövlüyü çərçivəsində, Ermənistan 
silahlı qüvvələrinin işğal olunmuş 
ərazilərdən dərhal, qeyd-şərtsiz və 
tam çıxarılmasını tələb edən BMT 
Təhlükəsizlik Şurasının müvafiq 
qətnamələri əsasında həll olunmalıdır. 
Bu vəzifəni beynəlxalq təşkilatlar 
və vasitəçilər yerinə yetirə bilmirsə, 
Azərbaycan Ordusu böyük cəsarətlə 
yerinə yetirəcək. 

Bax, indi həmin proses gedir: 
beynəlxalq təşkilatlar və vasitəçilər öz 
vəzifələrini yerinə yetirə bilmədikləri 
üçün bunu Azərbaycan Ordusu 
böyük cəsarətlə edir. Bütün xalqımız 
ordumuza, əsgər və zabitlərimizə 
dua edir. Allahın yardımı ilə düşməni 
sərhədlərimizdən kənara ata biləcəyik. 
Uğurlar olsun!..

İslahatçı Qadınlar və İnnovasi-
yalar İctimai Birliyinin sədri Vüsalə 
Hüseynli: 

– Ermənistan 1988-ci ildən bəri 
Azərbaycanda hər cür cinayət, təxribat, 
saysız-hesabsız terror aktları, soy-
qırımı cinayəti törədib. Beynəlxalq 
ictimaiyyət, xüsusən Qərb ölkələri bu 
hadisələri soyuqqanlıqla müşahidə 
edib. Hətta ermənipərəst ölkələr buna 
seviniblər. Fransa Prezidenti Emmanu-
el Makronun son bəyanatları bu fikri 
bir daha təsdiq edir. 

Son bir neçə ayda isə 
Ermənistanın silahlı birləşmələri 
beynəlxalq hüquq normaları ilə 
müharibə cinayəti hesab olunan 
hərəkətlərə yol verir. Hər gün təmas 
xəttindəki kəndlərimiz düşmən 
tərəfindən intensiv atəşə tutulur, 
nəticədə sadə sakinlərin evləri və şəxsi 
təsərrüfatları dağıdılır. Təbii ki, bütün 
bunlar dünya ölkələrinin teleka-
nallarında nümayiş etdirilir. Amma 
gecə-gündüz insan haqlarından dəm 
vurmaqdan yorulmayan Qərb ölkələri 
buna heç bir münasibət bildirmədi, 
ermənilərə “dur” deyən olmadı. 
Beynəlxalq hüquq normalarına əsasən, 
bunlar bəşəriyyət əleyhinə cinayətdir 
və heç bir halda cəzasız qalmamalıdır.

İndi Azərbaycan əsgəri 
ermənilərin bu cinayətlərinin cəzasını 
verir. Cəbhədə baş verənləri bütün 
xalqımız dəstəkləyir, gənclərimiz 
böyük həvəslə könüllü kimi cədhəyə 
getməyə can atırlar. Biz də sevinirik 
ki, nəhayət, ordumuz düşmənə yerini 
göstərdi. 

Paşa ƏMİRCANOV,  
“Xalq qəzeti”

Ermənistan silahlı qüvvələrinin atdığı mərmi 
nəticəsində FHN-in bir əməkdaşı xəsarət alıb

Ermənistanın silahlı 
qüvvələri Azərbaycan 
əhalisinin sıx yaşa-

dığı məntəqələri ağır artilleriya 
qurğularından və raketlərdən 
atəşə tutaraq mülki obyektlərdə 
dağıntı və yanğınlar törətməkdə 
davam edir.

Fövqəladə Hallar Nazirliyindən 
(FHN) AZƏRTAC-a bildiriblər ki, 
Ermənistan silahlı qüvvələrinin Ağdam 
rayonuna atdığı mərmi məktəb bina-
sında dağıntılar törədib, növbədə olan 
yanğınsöndürmə avtomobilinə ziyan 
dəyib. Avtomobilin sürücüsü – FHN-in 
Dövlət Yanğından Mühafizə Xidmətinin 
əməkdaşı, daxili xidmət çavuşu Qismət 
Əli oğlu Yusibov partlayış dalğasının 

təsirindən xəsarət alıb və xəstəxanaya 
yerləşdirilib. Xəsarət alan əməkdaşın 
vəziyyəti hazırda qənaətbəxşdir.

Qeyd edək ki, düşmənin artilleriya 
atəşləri nəticəsində müxtəlif obyektlərə, 
o cümlədən mülki obyektlərə, fərdi 
və çoxmənzilli yaşayış evlərinə, 
təsərrüfatlara, infrastruktur obyektlərinə 
dəyən ziyanın, zərbələr nəticəsində baş 
verən yanğınların dərhal aradan qaldı-
rılması üçün Fövqəladə Hallar Nazirliyi 
gücləndirilmiş iş rejimində fəaliyyət 
göstərir. Baş verən hər hansı fövqəladə 
hadisə ilə əlaqədar nazirliyin 112 – 
“qaynar” telefon xəttinə dərhal məlumat 
verilməsi xahiş olunur.

FHN: Düşmənin yaşayış 
məntəqələrini atəşə tutması 

nəticəsində bir sıra rayonlarda 
yanğınlar baş verib 

Ermənistanın silahlı qüvvələri 
Azərbaycan əhalisinin sıx yaşadığı 
yaşayış məntəqələrini, mülki obyektləri, 
o cümlədən fərdi və çoxmənzilli yaşayış 
binalarını, təsərrüfatları ağır artilleri-
ya qurğularından və raketlərdən atəşə 
tutaraq mülki obyektlərdə dağıntı və 
yanğınlar törətməkdə davam edir.

Fövqəladə Hallar Nazirliyindən 
(FHN) AZƏRTAC-a bildiriblər ki, 
Ermənistan silahlı qüvvələrinin atdığı 
mərmi nəticəsində Füzuli rayonunda 

vətəndaşa məxsus fərdi evin konstruk-
siyaları alovlanıb. FHN-in əraziyə cəlb 
olunmuş Dövlət Yanğından Mühafizə 
Xidmətinin qüvvələri tərəfindən yaxınlıq-
dakı tikililəri yanğından mühafizə edib.

Bərdə rayonuna mərmi düşməsi 
nəticəsində vətəndaşa məxsus fərdi evin 
dam örtüyü və bir otağın konstruksiya-
ları qismən yanıb. Evin qalan hissəsi 
yanğınsöndürənlər tərəfindən mühafizə 
olunub.

Ağdam rayonuna düşmüş mərmi 
vətəndaşa məxsus təsərrüfat obyektində 
yanğına səbəb olub. Yanğınsöndürənlərin 
səyi nəticəsində yaxınlıqdakı ev yanğın-
dan mühafizə edilib.

Fövqəladə Hallar Nazirliyi hazırda 
gücləndirilmiş iş rejimində fəaliyyət 
göstərir. Baş verən hər hansı fövqəladə 
hadisə ilə əlaqədar nazirliyin 112 – 
“qaynar” telefon xəttinə dərhal məlumat 
verilməsi xahiş olunur.

